Unisza meterai perjanjian Universiti Chiang Mai

GONG BADAK - Universiti
Sultan Zainal Abidin (Unisza)
terus melakar kejayaan apabi-
la seramai 20 pelajar dan dua
kakitangan Pusat Pengajian’
Industri Makanan (FBIM)
berjaya mengadakan Program
Mobiliti Mahasiswa ke
Universiti Chiang Mai (CMU),
Thailand baru-baru ini.
Timbalan Naib Canselor
(Akademik dan Antarabangsa)
Unisza, Profesor Dr

Mahadzirah Mohamad ber-
kata, program berkenaan
merupakan lanjutan daripada
program mobiliti yang telah di-

jalankan sejak 2011 yang lalu.

“Tujuan kita untuk meng-
eratkan lagi hubungan dan
usaha sama antara Unisza dan

~ CMU yang sedia terjalin bagi

meneruskan objektif kedua-
dua belah pihak.

“Malah, kita juga sedia
maklum bahawa Thailand me-
rupakan pengeluar makanan
terkemuka dunia khususnya
makanan halal dan dengan ke-
rancakan industri makanan di
negara tersebut secara tidak
langsung memberi peluang
untuk meneliti dan mengkaji
kegiatan yang boleh diusaha-
kan di negara kita nanti; kata-
nya ketika di temui di sini.

Menurut Mahadzirah
lagi, dalam pertemuan itu
juga, Unisza turut memeterai
memorandum persefaham-
an (MoU) dengan tiga indu-
stri makanan halal di Chiang
Mai, Thailand.

“Di universiti, pelbagai
hasil penyelidikan saintifik di-
jalankan yang boleh memberi
manfaat kepada industri.

"Penyertaan industri sa-

Yahaya (kiri) berjabat tangan dengan Chotiroj sebaik selesai menandatangani perjanjian persefahaman di Chiang Mai, Thailand.

ngat penting bagi memboleh-
kan hasil penyelidikan yang
diperoleh lebih bermakna,”
katanya.

Menurut beliau, Unisza
juga telah menubuhkan Pusat
Produk Halal Ecer bagi mem-
bantu industri makanan yang

berkaitan dan menubuhkan
Agropolis yang merupakan in-
stitut penyelidikan fokus ke-
pada kajian saintifik untuk me-
majukan makanan dan bukan
makanan dalam pengeluaran
tanaman seperti herba.
Upacara memeterai me-

morandum dilakukan oleh
Naib Canselor Unisza, Profesor
Datuk Dr Yahaya Ibrahim de-
ngan Pengarah Urusan Supha
Bee Farm Co Ltd, Suwarattana
Yawiloet, Pengarah Urusan
Lanna Agro Industry Co Ltd,
Chotiroj Wongwan dan

Pengarah  Urusan
Premium Foods Co Ltd,
Suranart Kittirattanadech de-
ngan disaksikan Profesor Dr
Mahadzirah Mohamad dan
Profesor Madya Dr Somchai
Jomduang dari Universiti
Chiang Mai (CMU).



